
Cyfiawnhad gan amcanion budd y cyhoedd

6.—(1)  Rhaid i ddarpariaeth reoleiddiol broffesiynol gael ei chyfiawnhau gan amcanion budd
y cyhoedd.

(2)  Mae darpariaeth reoleiddiol broffesiynol wedi ei chyfiawnhau gan amcanion budd y cyhoedd
os yw wedi ei chyfiawnhau’n wrthrychol ar sail polisi cyhoeddus, diogeledd y cyhoedd neu iechyd
y cyhoedd, neu gan resymau tra phwysig er budd y cyhoedd.

(3)  Mae rhesymau tra phwysig er budd y cyhoedd yn cynnwys y canlynol (ond nid ydynt yn
gyfyngedig iddynt)—

(a) cynnal cydbwysedd ariannol y system nawdd cymdeithasol;
(b) diogelu defnyddwyr, derbynyddion gwasanaethau a gweithwyr;
(c) diogelu bod cyfiawnder yn cael ei weinyddu’n briodol;
(d) sicrhau tegwch o ran trafodiadau masnach;
(e) brwydro yn erbyn twyll ac atal efadu trethi ac osgoi trethi, a diogelu effeithiolrwydd

goruchwyliaeth gyllidol;
(f) diogelwch trafnidiaeth;
(g) diogelu’r amgylchedd a’r amgylchedd trefol;
(h) iechyd anifeiliaid;
(i) diogelu eiddo deallusol;
(j) amddiffyn y dreftadaeth hanesyddol a chelfyddydol genedlaethol a’i chadwraeth;
(k) amcanion polisi cymdeithasol;
(l) amcanion polisi diwylliannol.

(4)  Nid yw rhesymau tra phwysig er budd y cyhoedd yn cynnwys seiliau o natur economaidd
yn unig neu resymau gweinyddol yn unig.


